
ᖃᐅᔨᒪᔾᔪᑎᒃᓴᑦ ᐃᓚᓕᐅᑎᓯᒪᔪᑦ ᐅᖃᐅᓯᕐᖓᖅ 
ᐊᑐᐊᒐᖓᓄᑦ 

 

ᐱᔾᔪᑎᖓᑦ 

a. ᖃᐅᔨᒪᔾᔪᑎᒃᓴᐃᑦ ᐱᔾᔪᑎᖓᑦ ᐃᒪᓐᓇ ᐃᑲᔪᖅᓱᖅᑕᐅᖁᓪᓗᒍ ᐊᑐᑎᓕᖅᑎᑕᐅᓯᒪᔪᖅ ᐅᖃᐅᓯᕐᖓᖅ 
ᑮᓇᐅᔭᖃᖅᑎᑦᓯᓂᖅ. ᐅᖃᐅᓯᕐᖓᖅ ᑮᓇᐅᔭᖃᖅᑎᑦᓯᓂᖓᑦ ᐃᑲᔪᖅᑐᐃᔪᖅ ᐱᓕᕆᐊᒃᓴᓂᑦ 
ᖁᕝᕙᕆᐊᖅᑎᑦᓯᓂᐊᖅᑐᓂᒃ ᓄᓇᓕᖕᓂ-ᑐᙵᕕᓖᑦ, ᓄᓇᕗᓕᒫᒥ ᐊᒻᒪᓗ ᓄᓇᕗᑦ ᓯᓚᑖᓂᑦ ᐱᓇᓱᐊᒐᒃᓴᐅᔪᑦ. 
ᐅᖃᐅᓯᕐᖓᖅ ᑮᓇᐅᔭᑦ ᓴᙵᑎᑦᑎᔪᒪᔪᑦ ᐃᓄᒃᑑᕐᒥᒃ ᐊᒻᒪᓗ ᐃᑲᔪᖅᑐᕐᓗᒋᑦ ᓄᓇᕗᒥ ᐃᓄᐃᑦ ᐅᑎᖅᑎᑦᓯᓂᕐᒥᒃ, 
ᐆᒻᒪᕆᐊᖅᑎᑦᓯᑲᓐᓂᓂᕐᒥᒃ, ᐊᒻᒪᓗ ᑲᔪᓯᑎᑕᐅᖏᓐᓇᖁᓪᓗᒍ ᐃᓄᒃᑐᑦ ᓄᓇᕗᒻᒥ ᓯᓚᑖᓂᓗ. 

1.0 ᐊᔪᖅᑎᑕᐅᙱᑦᑐᑦ ᐱᑎᑕᐅᔪᑦ 

a. ᐅᑯᐊᖑᕗᑦ  ᐊᔪᙱᑎᑕᐅᔪᑦ ᐃᓱᒪᒋᔭᐅᓂᐊᖅᐳᓪᓗ ᓯᕗᓪᓕᐅᔾᔭᐅᓗᑎᒃ ᑮᓇᐅᔭᖅᑖᖅᑎᑕᐅᓂᕐᒧᑦ 
ᐅᖃᐅᓯᕐᖓᖅ ᑮᓇᐅᔭᖃᖅᑎᑦᓯᓂᖓᓂᑦ: 

i. ᓄᓇᕗᕐᒥᐅᑕᐃᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᒍᑦ ᐅᕝᕙᓘᓐᓃᑦ ᐱᓕᕆᖃᑎᒌᑦᑐᑦ 
ᐃᓄᐃᑦ ᓄᓇᕗᒻᒥ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᑎᒍᑦ 

ii. ᐃᓄᐃᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᓄᓇᕗᕐᒥ ᐅᑯᓂᖓᓗ ᐃᓚᖃᕐᓗᑎᑦ: 

1) ᓄᓇᕗᕐᒥᐅᑕᐃᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᒍᑦ ᐃᓚᖃᕐᓗᑎᒃ ᒪᕐᕉᖕᓂᒃ 
ᐱᖓᓱᐃᓕᖅᑲᖓᔪᓂᒃ ᑲᑎᒪᔨᖏᑦ: 

2) ᐊᒥᓲᓂᖅᓴᐃᑦ ᑲᑎᒪᔩᑦ ᐊᒻᒪᓗ ᑲᒪᔨᐅᔪᑦ ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ 
ᐊᖏᕈᑎᖓᑎᒍᑦ ᐊᒻᒪᓗ ᓄᓇᕘᕐᒥᐅᑕᐅᓗᑎᒃ; ᐅᕝᕙᓘᓐᓃᑦ 

3) ᓄᓇᕗᒥᐅᑕᐃᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕘᒥ ᐊᖏᕈᑎᖓᒍᑦ ᐃᓚᖃᕐᓗᑎᒃ ᒪᕐᕉᖕᓂᒃ 
ᐱᖓᓱᐃᓕᖅᑲᖓᔪᓂᒃ ᐱᔨᑦᑎᕋᖅᑕᖏᓐᓂᒃ. 

iii. ᐃᓄᐃᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᓄᓇᕗᑦ ᓯᓚᑖᓃᑦᑐᑦ ᐅᑯᓂᖓᓗ: 

1) ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᖃᑎᒌᒍᑎᖓᒍᑦ ᐃᓚᖃᕐᓗᑎᒃ ᒪᕐᕉᖕᓂᒃ 
ᐱᖓᓱᐃᓕᖅᑲᖓᔪᓂᒃ ᑲᑎᒪᔨᖏᓐᓂᒃ; 

2) ᐊᒥᓲᓂᖅᓴᐃᑦ ᑲᑎᒪᔨᖏᑦ ᑲᒪᔨᐅᔪᓪᓗ ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ 
ᐊᖏᖃᑎᒋᒍᑎᖓᒍᑦ  ᐊᒻᒪᓗ ᓄᓇᕗᕐᒦᓪᓗᑎᒃ; ᐅᕝᕙᓘᓐᓃᑦ 

3) ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᒎᑦ ᐃᓚᖃᕐᓗᑎᒃ ᒪᕐᕉᖕᓂᒃ 
ᐱᖓᓱᐃᓕᖅᑲᖓᔪᓂᒃ ᐱᔨᑦᑎᕋᖅᑕᖏᓐᓂᒃ. 

b. ᐅᑯᐊ ᐱᔪᓐᓇᖅᑎᑕᐅᔪᑦ ᐊᒻᒪᓗ ᐃᓱᒪᒋᔭᐅᔪᓐᓇᕐᓗᑎᒃ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ ᐅᖃᐅᓯᕐᖓᖅ 
ᑮᓇᐅᔭᖃᖅᑎᑦᓯᓂᖓᒍᑦ: 

i. ᓄᓇᕗᒻᒥ ᐃᓄᐃᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ (ᖃᓄᐃᓕᐅᖅᑎᑦᓯᔪᒪᔾᔪᑎᖏᑦ ᒪᓕᓪᓗᒍ 
ᑮᓇᐅᔭᓕᐅᕋᓱᐊᕐᓂᕐᒨᖏᑦᑐᖅ) ᐊᖏᓂᖅᓴᐅᓗᒍ ᓇᖕᒥᓂᖃᖅᑐᑦ ᓄᓇᕗᒥ ᐃᓄᐃᑦ ᐊᑎᖃᖃᑕᐅᔪᑦ 
ᓄᓇᕗᒥ ᐊᖏᕈᑎᖓᒍᑦ   

ii. ᓄᓇᕘᒥ ᕼᐊᒻᒪᓚᐅᔪᑦ 

iii. ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖑᔪᑦ ᓄᓇᕗᑦ ᓯᓚᑖᓃᑦᑐᑦ, 
ᐱᖃᓯᐅᑎᓗᒋᑦ ᐃᓄᐃᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᖃᑎᒌᒍᑎᖓᒍᑦ ᒪᓕᓪᓗᒍ ᒪᕐᕉᒃ 
ᐱᖓᓱᐃᓕᖅᑲᖓᔪᓂᑦ ᐱᔨᑦᑎᕋᖅᑕᖏᓐᓂᒃ 

iv. ᐃᓕᓴᕆᔭᐅᓯᒪᔪᑦ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᖑᔪᓂᑦ ᐱᓕᕆᖃᑎᖃᖅᑐᑦ ᓄᓇᕗᑦ ᑐᙵᕕᒃᑯᓐᓂ 
ᐊᒻᒪᓗ/ᐅᕝᕙᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑲᑐᔾᔨᖃᑎᖃᕈᒪᓂᕐᒥᒃ ᐱᓕᕆᐊᒃᓴᓂᒃ 
ᐃᑲᔪᖅᑕᐅᖁᓪᓗᒋᑦ ᓄᓇᕗᒥ ᐃᓄᐃᑦ ᐊᕕᒃᑐᖅᓯᒪᔪᓂᑦ ᖃᓄᐃᓕᐅᖅᑎᑦᓯᔪᒪᓂᕆᔭᖏᑦ 
ᓂᕆᐅᒋᐅᔭᐅᓗᑎᒃ ᓴᙵᑦᑎᑦᓯᑲᓐᓂᓂᐊᕐᒪᖔᑕ ᐃᓄᒃᑐᕐᒥᒃ ᐊᑎᖃᖃᑕᐅᔪᑦ ᓄᓇᕗᒥ ᐊᖏᕈᑎᖓᒍᑦ.  

c. ᐃᓄᒃᑐᑦ ᑲᑎᒪᔨᕋᓛᖏᑦ ᐃᓱᒪᒋᔭᖃᕈᓐᓇᖅᐳᑦ ᐊᓯᖏᓐᓂᒃ ᑲᑐᔾᔨᖃᑎᒌᖑᔪᓂᒃ ᑮᓇᐅᔭᓂᒃ ᐃᓱᒪᖅᓲᑎᖏᓐᓂᒃ 
ᑐᒃᓯᕋᖅᑕᖏᑦ ᐃᑲᔪᖅᑐᐃᓗᑎᓪᓗ ᓄᓇᕗᒥ ᐃᓄᖏᓐᓂᒃ ᐅᑎᖅᑎᑦᓯᕙᓪᓕᐊᓂᕐᒥᑦ, ᐆᒻᒪᕆᐊᖅᑎᑦᑎᑲᓐᓂᓂᕐᒥᒃ, 
ᐊᒻᒪᓗ ᐱᓯᒪᐃᓐᓇᓂᕐᒥᒃ ᐃᓄᒃᑐᕐᒥᒃ ᓄᓇᕘᒥ ᐊᒻᒪᓗ ᓄᓇᕘᑦ ᓯᓚᑖᓂᑦ 

2.0 ᐱᔪᓐᓇᖅᑎᑕᐅᔪᑦ ᐊᑭᓕᐅᑎᒃᓴᐃᑦ 

a. ᐱᔪᓐᓇᖅᑎᑕᐅᔪᑦ ᐊᑭᓕᐅᑎᒃᓴᐃᑦ ᐃᓚᓕᐅᑎᔭᕆᐊᖃᓪᓚᕆᑦᑐᑦ ᐊᓪᓚᒡᕕᓕᕆᓂᕐᒧᑦ ᑐᒃᓯᕌᕆᔭᖓᓂᒃ 
ᖃᓄᐃᓕᐅᖅᑎᑦᓯᓂᕐᒥᒃ/ᖃᓄᐃᓕᐅᖅᑎᑦᓯᓂᐅᔪᓂᒃ ᐊᒻᒪᓗ ᐃᓚᖃᕐᓗᑎᒃ ᐅᑯᓂᖓ: 

i. ᑮᓇᐅᔾᔭᒃᓵᑦ ᐃᖅᑲᓇᐃᔭᖅᑏᓪᓗ ᐃᑲᔫᓯᐊᖏᑦ 

ii. ᐊᔾᔨᐅᖏᑦᑐᖃᖅᐸᑦ, ᐊᑭᓕᐅᑏᑦ, ᐃᑲᔫᓯᐊᑦ ᑲᑎᒪᔾᔪᓯᐊᓪᓘᓐᓃᑦ ᐃᓚᒋᔭᐅᖃᑕᐅᔪᓄᑦ 
ᐃᓕᓐᓂᐊᒐᒃᓴᓄᑦ/ᖃᓄᐃᓕᐅᖅᑎᑦᓯᓂᐅᔪᓄᑦ, 

iii. ᖃᖓᑕᒍᖏᓐᓄᑦ 

iv. ᐱᓕᒻᒪᒃᓴᕐᓂᕐᒧᑦ 

v. ᑲᑎᒪᓂᕐᓄᑦ 

vi. ᐊᑐᖅᑐᐊᓂᕐᒧᑦ/ᐆᒻᒪᖅᑯᑎᓄᑦ ᐊᓯᖏᓐᓄᓪᓗ 

vii. ᐃᓄᒃᑎᑑᓕᖅᑕᐅᓂᕐᒧᑦ ᐊᒻᒪ ᑐᓴᐅᒪᑎᑦᑎᔾᔪᑎᒃᑯᑦ, 

viii. ᖃᐅᔨᒪᔨᑕᕐᓄᑦ/ᑐᓴᕆᐊᖅᑎᓄᑦ/ᐃᓐᓇᕆᔭᐅᔪᓄᑦ ᐊᑭᓕᐅᑏᑦ 

ix. ᐱᖁᑎᓄᑦ ᐊᑐᖅᑐᐊᓂᕐᒧᑦ/ᐱᔨᑦᑎᕋᕐᓂᕐᒧᑦ/ᓂᐅᕕᐅᑎᓄᑦ 

x. ᐊᑭᓕᐅᑏᑦ ᐃᓚᓕᐅᑎᔪᑦ ᒪᑯᓄᖓ ᑐᓴᐅᒪᑎᑦᑎᔾᔪᑎᓄᑦ ᖃᕋᓴᐅᔭᓄᑦ, ᐱᖃᓯᐅᑎᓪᓗᑎᒃ 
ᓂᐅᕕᐅᑎᒥᓃᑦ ᐊᒻᒪᓗ ᓄᑖᕈᕆᐊᕈᑎᒥᓃᑦ ᖃᕋᓴᐅᔭᓄᑦ ᖃᕋᓴᐅᔭᕈᓐᓇᐅᑎᓄᓪᓘᓐᓃᑦ 

xi. ᐱᒋᐊᖅᑎᑦᑎᔾᔪᑎᓄᑦ ᓄᓇᖃᖅᑳᖅᓯᒪᔪᓄᑦ ᑲᑐᔾᔨᖃᑎᒌᖑᔪᓄᑦ ᑎᓕᔭᐅᓯᒪᔾᔪᑎᒋᔭᒥᓄᑦ 
ᐃᑲᔪᖅᑐᐃᓗᑎᒃ ᐅᑎᖅᑎᑦᓯᓂᕐᒧᑦ, ᐆᒻᒪᕆᐊᖅᑎᑦᓯᑲᓐᓂᓂᕐᒥᒃ, ᓴᙵᑦᑎᒃᑲᓐᓂᕐᓂᕐᒥᒃ, ᐊᒻᒪᓗ 
ᐊᑐᖅᑕᐅᖏᓐᓇᖁᓪᓗᖏᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ, 

xii. ᒥᑭᔫᑏᑦ ᓴᓇᒋᐊᖅᑕᐅᔭᕆᐊᓖᑦ ᒪᑯᓄᖓ ᑕᑯᒃᓴᐅᑎᑦᑎᑲᓐᓂᓂᕐᒧᑦ ᐅᖃᐅᓯᕐᓄᑦ 
ᖃᓄᐃᓕᐅᖅᑎᑦᓯᓂᐅᔪᓄᑦ, ᐅᒡᕙᓘᓐᓃᑦ 

xiii. ᐊᓪᓚᒡᕕᓕᕆᓂᕐᒧᑦ ᐊᑭᓕᐅᑎᖏᑦ ᑎᑭᐅᑎᔪᑦ 15% ᑮᓇᐅᔭᐃᑦ ᐊᖏᖅᑕᐅᔾᔪᑎᒋᓯᒪᔭᖓᑕ. 
ᐊᓪᓚᒡᕕᓕᕆᓂᕐᒧᑦ ᐊᑭᓕᐅᑏᑦ ᐃᓚᒋᔭᐅᓪᓚᕆᒋᐊᓖᑦ ᐊᓪᓚᒡᕕᓕᕆᓂᕐᒧᑦ ᑐᒃᓯᕋᐅᑎᓕᐊᖑᓯᒪᔪᒧᑦ 
ᖃᓄᐃᓕᐅᖅᑎᑦᓯᓂᐅᔪᒧᑦ/ᖃᓄᐃᓕᐅᖅᑎᑦᓯᓂᐅᔪᓄᑦ 

b. ᐊᑭᓕᖅᓱᒐᒃᓴᐅᖏᑦᑐᑦ ᐅᑯᐊ: 

i. ᐊᑭᑐᔫᑎᓄᑦ ᐃᓪᓗᓕᐅᕐᓂᖅ ᐊᒻᒪᓗ ᐊᖏᔫᑎᓂᑦ ᓄᑖᕈᕆᐊᖅᑕᐅᑎᑦᓯᓂᖅ, 

ii. ᑮᓇᐅᔾᔭᒃᓵᑦ ᑭᑎᒪᔾᔪᓯᐊᒃᓴᐃᓪᓗ ᑲᑎᒪᔨᖏᓐᓄᑦ ᖃᐅᑕᒫᖅᓯᐅᑎᖏᓐᓂᒃ ᑲᒪᒋᔭᖃᖅᑎᓪᓗᒋᑦ 
ᐊᐅᓚᔾᔪᑎᓄᑦ 

iii. ᐱᒋᐊᖅᑎᑦᑎᔾᔪᑏᑦ ᐊᐅᓚᓂᒃᓴᖏᓐᓄᓪᓗ ᑮᓇᐅᔭᓕᐅᕋᓱᖕᓂᕐᒧᑦ ᓇᖕᒥᓂᕆᔭᐅᔪᓄᑦ, ᐊᒻᒪᓗ ᐃᑲᔫᑏᑦ 
ᐱᕙᓪᓕᐊᑎᑦᓯᓂᕐᒧᑦ ᐱᖅᑯᓯᖅᑎᒍᑦ/ᖃᐅᔨᒪᔨᑕᕐᓄᑦ ᐱᓕᕆᕝᕕᐅᔪᓄᑦ, 

iv. ᐅᐸᓗᖓᐃᔭᖅᓯᒪᔾᔪᑏᑦ/ᑭᓱᑐᐃᓐᓇᕐᓄᑦ ᐊᑭᓕᐅᑏᑦ, ᐅᕝᕙᓘᓐᓃᑦ 

v. ᑮᓇᐅᔭᐃᑦ ᖄᖏᐅᑎᓂᖏᓐᓄᑦ ᐅᑎᑦᑎᑦᓯᓂᕐᒧᑦ. 

3.0 ᐊᔪᖅᑎᑕᐅᙱᑦᑐᑦ ᐱᓕᕆᐊᖑᔪᑦ/ᖃᓄᐃᓕᐅᖅᑎᑦᓯᓂᐅᔪᑦ 

a. ᖃᓄᐃᓕᐅᖅᑎᑦᓯᓂᐅᔪᑦ ᖁᕝᕙᕆᐊᖅᑎᑦᓯᔭᕆᐊᓖᑦ ᐃᑲᔪᖅᑐᐃᓗᑎᓪᓗ ᐅᑯᓂᖓ ᐊᔾᔨᒌᙱᑦᑐᓂᒃ 
ᓯᕗᓪᓕᐅᔾᔭᐅᔭᕆᐊᓕᖕᓂᑦ: 

1) ᐃᓄᒃᑐᑦ ᑐᓴᒐᒃᓴᓕᕆᓂᖅ ᐊᒻᒪᓗ ᓴᓇᙳᐊᕐᓃᑦ 
2) ᐃᓄᒃᑐᑦ ᐃᓕᓐᓂᐊᖅᑐᓕᕆᓂᖅ 
3) ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᐱᓕᒻᒪᒃᓴᐅᑎᓄᑦ ᐱᕙᓪᓕᐊᑎᑦᓯᓂᖅ 
4) ᐃᓄᒃᑐᑦ ᓄᓇᓕᓐᓂ ᐱᓕᕆᐊᒃᓴᖃᖅᑎᑦᓯᓂᖅ 
5) ᐃᓄᒃᑐᑦ ᐅᖃᐅᓯᕐᒥᒃ ᑎᑎᕋᕐᓂᖅ 

ii. ᑕᒪᓐᓇ ᐃᓚᖃᖅᑐᖅ ᑭᓯᐊᓂ ᑖᒃᑯᐊᑐᐊᖑᙱᑦᑐᑦ ᖃᓄᐃᓕᐅᖅᑎᑦᓯᓂᐅᔪᑦ ᐃᑲᔪᖅᑐᐃᓂᐊᖅᑐᓂᒃ 
ᐅᑎᖅᑎᑦᓯᓂᕐᒥᒃ, ᐆᒻᒪᕆᐊᖅᑎᑦᓯᑲᓐᓂᓂᕐᒥᒃ, ᐱᓯᒪᑦᑏᓇᕐᓂᕐᒥᒃ, ᐊᒻᒪᓗ ᓴᙵᑦᑎᑉᐹᓪᓕᖅᑎᑦᑎᓂᕐᒥᒃ 
ᐃᓄᒃᑐᓐ: 

1) ᐅᑎᖅᑎᑦᓯᓂᖅ, ᑕᑯᒃᓴᐅᑎᑦᓯᓂᖅ, ᐆᒻᒪᕆᐊᖅᑎᑦᓯᓂᕐᒥᑦ, ᐱᓯᒪᑦᑎᓂᕐᒥᒃ, 
ᓴᙵᑦᑎᒃᑲᓐᓂᕐᓗᒍᓗ ᐃᓄᒃᑐᑦ, 

2) ᐋᖅᑭᒃᓱᐃᓗᓂ ᑐᓴᖅᓴᐅᑎᑦᓯᓗᓂᓗ ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐊᒻᒪᓗ 
ᐱᓕᕆᐊᒃᓴᖃᖅᑎᑦᓯᓂᕐᒥᒃ, 

3) ᐱᔪᓐᓇᕐᓂᖅᑖᖅᐸᓪᓕᐊᓗᑎᒃ, 

4) ᓄᐊᑦᑎᓗᓂ ᑲᑎᒪᑎᑦᑎᓗᓂᓗ, 

5) ᑐᓴᐅᒪᑎᑦᓯᓂᖅ ᐊᐅᓚᑦᑎᓗᓂᓗ, ᐅᕝᕙᓘᓐᓃᑦ 

6) ᖃᐅᔨᓴᕐᓂᕐᒥᒃ, ᕿᒥᕐᕈᓂᕐᒥᒃ, ᐊᒻᒪᓗ ᓄᓇᓕᓐᓂ ᖃᐅᔨᓴᕐᓂᕐᒥᒃ ᐊᐅᓚᑦᓯᓗᓂ. 

4.0 ᐱᓇᔫᑕᐅᔪᑦ ᑲᔪᓯᕙᓪᓕᐊᓂᖏᑦ 

a. ᓄᓇᕗᑦ ᑐᙵᕕᒃᑯᑦ ᑐᒃᓯᕋᐅᑎᓕᐅᖅᑎᑦᓯᓂᐊᖅᐳᑦ ᓰᑏᕝᕙᕈᕋᓱᐊᕐᓂᖓᓄᑦ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᑕᒫᑦ. 

b. ᑐᒃᓯᕋᐅᑎᓕᐅᖅᑐᑦ ᐱᓇᓲᑎᒥᓂᒃ ᑐᓂᓯᔪᓐᓇᖅᐳᑦ ᐅᖃᐅᓯᕐᖓᖅ ᑮᓇᐅᔭᒃᓴᓄᑦ, ᒪᓕᑦᑐᖅ ᑮᓇᐅᔭᐃᑦ 
ᐊᑐᐃᓐᓇᐅᓂᖏᓐᓂ ᑐᒃᓯᕋᐅᑎᓕᐅᖅᑐᓪᓗ ᑐᓂᓯᔭᕆᐊᖃᕐᓗᑎᒃ ᑏᓰᕝᕙ 1-ᒥ ᐊᕐᕌᒍᑕᒫᑦ 
ᐃᓚᒋᔭᐅᖃᑕᐅᖁᓪᓗᒋᑦ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. 

c. ᑐᒃᓯᕋᐅᑎᓕᐅᖅᑐᑦ ᑐᓂᓯᔭᕆᐊᓖᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᓇᓱᒍᑎᒥᓐᓂᒃ. 

d. ᓄᓇᕗᑦ ᑐᙵᕕᒃᑯᑦ ᐃᓄᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᕝᕕᖓᑦ ᑲᒪᒋᔭᒃᓴᖃᖅᐳᑦ 
ᐅᑯᓂᖓ: 

i. ᑲᔪᓯᑎᑦᓯᓂᕐᒥᒃ ᑐᒃᓯᕋᐅᑎᓕᕆᓂᕐᒥᒃ ᐊᑐᖅᑕᐅᔭᕆᐊᓕᖕᓂᒃ ᐱᖃᓯᐅᑎᓗᓂ ᑎᑎᕋᖅᑕᐅᔭᕆᐊᓕᒃ 

ii. ᑎᑎᕋᖅᑕᐅᓗᓂ ᑐᒃᓯᕋᐅᑎᓕᐊᖑᔪᖅ ᐊᑐᐃᓐᓇᐅᔪᖅ ᐱᓇᓱᒃᑐᓄᑦ, ᐊᒻᒪᓗ 

iii. ᑐᓴᐅᒪᑎᑦᓯᓗᓂ ᑐᒃᓯᕋᐅᑎᓕᐅᖅᓯᒪᔪᓄᑦ ᑮᓇᐅᔭᒃᓴᐃᑦ ᑕᒪᕐᒥᒃ ᓴᓂᖅᕙᖅᑕᐅᓯᒪᓕᖅᐸᑕ. 

e. ᐊᕐᕌᒍᑕᒫᑦ ᑐᒃᓯᕋᐅᑏᑦ ᐊᑕᐅᓯᐊᕐᓗᑎᒃ ᖃᐅᔨᓴᖅᑕᐅᕙᒃᐳᑦ. 

i. ᓄᓇᕗᑦ ᑐᙵᕕᒃᑯᑦ ᑐᓴᐅᒪᑎᑦᓯᓂᐊᖅᑐᑦ ᐱᔭᕇᖅᓯᒪᔪᓂᒃ ᐱᔪᓐᓇᖅᑐᓂᓪᓗ 
ᑐᒃᓯᕋᐅᑎᓕᐊᖑᓯᒪᔪᓂᒃ ᑲᑎᒪᔨᕋᓛᖏᓐᓄᑦ ᐱᓇᓱᐊᕈᓯᖓᑕ ᐊᐃᑉᐸᖓᓂᒃ ᔮᓐᓄᐊᕆᒥ. 

ii. ᑐᑭᒧᐊᑦᑎᑦᓯᔩᑦ ᑲᑎᒪᔨᕋᓛᖏᑦ ᑲᔪᓯᓂᐊᖅᑐᑦ ᖃᕆᑕᐅᔭᒃᑯᑦ ᐅᕝᕙᓘᓐᓃᑦ ᑲᑎᒪᓗᑎᒃ ᕖᕝᕗᐊᕆᒥ 
ᕿᒥᕐᕈᓂᖃᕐᓗᑎᒃ ᐊᒻᒪᓗ ᐊᑐᓕᖅᑎᑦᓯᖁᔨᓗᑎᒃ ᑐᒃᓯᕋᐅᑎᓕᐊᖑᓯᒪᔪᓂᒃ. 

f. ᑐᑭᒧᐊᑦᑎᑦᓯᔩᑦ ᑲᑎᒪᔨᕋᓛᖏᑦ ᐋᖅᑭᒋᐊᕆᔪᓐᓇᖅᑐᑦ ᖃᖓᒃᑯᑦ ᐊᒻᒪᓗ ᖃᑦᓯᐅᓂᖏᓐᓂᒃ 
ᑐᒃᓯᕋᐅᑎᓕᐅᖅᓯᒪᔪᓂᒃ ᖃᐅᔨᓴᖅᑕᐅᖁᓪᓗᒋᑦ ᐊᒻᒪᓗ ᐊᐅᓚᔾᔪᑎᒃᓴᐃᑦ ᐱᔾᔪᑎᒋᓪᓗᒋᑦ. 

5.0 ᑮᓇᐅᔭᖃᖅᑎᑕᐅᓂᖅ 

a. ᐅᑯᐊ ᓇᓗᓇᐃᔭᖅᓯᒪᔪᑦ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᐃᑦ ᒪᓕᓪᓗᒍ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 

FY 2024-2025 2025-2026 2026-2027 2027-2028 
ᐊᕐᕌᒍᑕᒫᑦ 
ᑮᓇᐅᔭᖃᖅᑎᑕᐅᓂᖅ 

$3,293,456.00  $3,899,851.00  $3,293,456.00 $3,293,456.00 

ᑲᑎᓪᓗᒋᑦ $13,780,219.00       

b. ᑲᑎᓪᓗᒋᑦ ᐃᑲᔫᑎᐅᔪᑦ ᓇᑭᑐᐃᓐᓇᖅ (ᒐᕙᒪᑐᖃᒃᑯᓐᓂᑦ, ᓄᓇᕘᒥᑦ, ᐊᕕᒃᑐᖅᓯᒪᔪᓂᒃ, ᕼᐊᒻᒪᓚᐅᔪᓂᒃ) 
ᐅᖓᑖᓕᔭᕆᐊᖃᙱᓚᑦ 100%-ᖓᓂᒃ ᑐᒃᓯᕌᕆᔭᐅᔪᒧᑦ ᖃᓄᐃᓕᐅᖅᑎᑦᓯᓂᐅᔪᑦ/ᖃᓄᐃᓕᐅᕈᑕᐅᔪᑦ 
ᐊᑭᓕᐅᑎᖏᑦ. 

c. ᑐᒃᓯᕋᐅᑎᓕᐅᖅᓯᒪᔪᑦ ᑮᓇᐅᔭᐃᑦ ᐊᖏᓂᖅᓴᐅᒍᑎᒃ $1-ᒥᓕᐊᓐᑕᓚᓂᒃ ᐊᖏᓂᖅᓴᐅᔪᑦ ᑮᓇᐅᔭᓕᕆᔾᔪᑎᓄᑦ 
ᐊᕐᕌᒍᖓᓄᑦ ᐊᑐᖁᔭᐅᔪᑦ ᑐᑭᒧᐊᑦᑎᑦᓯᔩᑦ ᑲᑎᒪᔨᕋᓛᖏᓐᓄᑦ ᕿᒥᕐᕈᔭᐅᓂᐊᖅᐳᑦ ᐊᖏᖅᑕᐅᖁᓪᓗᒋᑦ ᓄᓇᕗᑦ 
ᑐᙵᕕᒃᑯᑦ ᑲᑎᒪᔨᖏᓐᓄᑦ ᑭᖑᓪᓕᕐᒥᒃ ᑲᑎᒪᓂᖃᓕᕐᒥᑉᐸᑕ 

d. ᑮᓇᐅᔭᐃᑦ ᖃᑦᓯᐅᓂᖏᑦ ᐊᖏᓂᖅᓴᐅᒍᓂ $1-ᒥᓕᐊᓐᑖᓚᓄᑦ ᓄᖅᑲᖅᕕᐅᔪᖅ, ᐊᕐᕌᒍᓄᑦ ᐊᒥᓱᓄᑦ 
ᑲᔪᓰᓐᓇᖅᑐᓂᒃ ᑐᒃᓯᕋᐅᑎᓕᐅᖅᓯᒪᔪᑦ ᐅᑭᐅᓄᑦ ᐱᖓᓱᓄᑦ (3) ᐱᔪᓐᓇᖅᑎᑕᐅᑐᐃᓐᓇᕆᐊᓕᒃ ᓯᕗᓕᖅᑎᓄᑦ 
ᑲᑎᒪᔨᕋᓛᓄᑦ ᐃᓱᒪᖅᓲᑕᐅᓗᓂ ᐊᐅᓚᑦᑎᔨᒻᒪᕇᑦ ᑲᑎᒪᔨᖏᕋᓛᖏᓐᓄᑦ.  

6.0 ᒪᓕᒃᑕᐅᔪᒃᓴᑦ 

a. ᑐᑭᒧᐊᑦᑎᑦᓯᔩᑦ ᑲᑎᒪᔨᕋᓛᖏᑦ ᐃᓱᒪᒋᔭᖃᕐᓂᐊᖅᑐᑦ ᐅᑯᓂᖓ ᕿᒥᕐᕈᓂᖃᓕᖅᐸᑕ ᑕᒪᐃᓐᓄᑦ ᑐᒃᓯᕋᐅᑏᑦ 
ᐱᐅᓂᖏᓐᓄᑦ ᐊᖏᖅᑕᐅᖁᓪᓗᒋᑦ ᐊᐅᓚᑦᑎᔨᒻᒪᕇᑦ ᑲᑎᒪᔨᕋᓛᖏᓐᓄᑦ 

i. ᑐᒃᓯᕋᐅᑎᓕᐅᖅᓯᒪᔫᑉ ᐃᑲᔪᖅᑐᐃᓂᖓᑕ ᓴᙱᓂᖓ ᐅᑎᖅᑎᑦᓯᓂᕐᒧᑦ, ᐆᒻᒪᕆᐊᖅᑎᑦᑎᑲᓐᓂᕐᓂᖓᑦ, 
ᐊᒻᒪᓗ ᐱᓯᒪᑦᑏᓐᓇᕐᓂᖓᓂᑦ ᐃᓄᒃᑐᑦ. 

ii. ᐱᓇᓱᐊᒐᖃᖅᑐᑦ ᑕᐃᒪᐃᓪᓗᐊᑎᑦᓯᓂᕐᒥᒃ ᑐᒃᓯᕋᐅᑎᓕᐅᖅᑐᓂᑦ ᓇᐅᒃᑯᑐᐃᓐᓇᖅ ᐊᑖᓂ ᐃᓚᖓᓂ 
4a. 

iii. ᐱᓇᓱᐊᒐᖃᖅᑐᑦ ᑕᐃᒪᐃᓪᓗᐊᑎᑦᓯᓂᕐᒥᒃ ᑐᒃᓯᕋᐅᓕᐅᖅᑐᓂᒃ ᓄᓇᕗᓕᒫᒥ 
ᐃᑲᔪᖅᓱᖅᑕᐅᑦᓯᐊᖁᓪᓗᒋᑦ ᐅᖃᐅᓯᖅᑕᕆᔭᐅᔪᓂᑦ ᑕᒪᐃᓐᓂᒃ. 

iv. ᑐᑭᒧᐊᑦᑎᑦᓯᔩᑦ ᑲᑎᒪᔨᕋᓛᖏᑦ ᐃᑲᔪᖅᑐᐃᓂᐊᖅᑐᑦ ᓄᓇᕗᑦ ᓯᓚᑖᓂᑦ ᐃᓄᖕᓂᑦ ᐊᑎᖃᖃᑕᐅᔪᓂᒃ 
ᓄᓇᕗᒥ ᐊᖏᖃᑎᒌᒍᑎᖓᒍᑦ.  

v. ᐊᖏᑎᒋᓂᖓ ᑐᒃᓯᕋᐅᑎᐅᑉ. 

vi. ᑐᒃᓯᕋᐅᑎᓕᐊᕆᔭᐅᕌᓂᒃᓯᒪᔪᒥᓃᑦ ᐊᓂᒍᐃᑦᑎᐊᖅᓯᒪᓂᑯᑦ. 

vii. ᓄᓇᕗᒥ ᐃᓄᐃᑦ ᐃᖅᑲᓇᐃᔭᕐᓂᖏᑦ ᐊᑎᖃᖃᑕᐅᔪᑦ ᓄᓇᕗᒥ ᐊᖏᖃᑎᒌᒍᑎᖓᒍᑦ  ᐊᑐᕐᓗᒍ 
ᑐᒃᓯᕋᐅᑎᓕᐊᕆᔭᐅᓯᒪᔫᑉ ᐱᓕᕆᐊᒃᓴᖏᑦ. 

viii. ᒪᕐᕉᖕᓂᒃ ᑐᒃᓯᕋᐅᑎᓕᐅᖅᓯᒪᔪᖃᙱᒃᑲᓗᐊᕐᒪᖔᑕ. 

7.0 ᐅᓂᒃᑳᓕᐅᕐᓂᖅ ᖃᐅᔨᓴᕐᓂᕐᓗ 

a. ᑮᓇᐅᔭᖅᑐᕈᑎᒃᓴᓄᑦ ᐊᖏᖃᑎᒌᒍᑎ ᑐᒃᓯᕋᐅᑎᓕᐅᖅᑐᒧᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑕᕝᕘᓇ ᐅᖃᐅᓯᕐᖓᖅ 
ᑮᓇᐅᔭᑎᒍᑦ ᓇᓗᓇᐃᖅᓯᓂᐊᖅᑐᖅ ᐊᑕᖐᔪᒥᒃ ᐅᓂᒃᑳᓕᐅᕐᓂᕐᒥᒃ, ᖃᐅᔨᓴᕐᓂᕐᒥᒃ, ᐊᒻᒪᓗ ᕿᒥᕐᕈᓂᕐᒥᒃ 
ᐊᑐᖁᔭᐅᔪᓂᒃ. ᑕᒪᓐᓇ ᐃᓚᖃᖅᑐᖅ ᑭᓯᐊᓂᓗ ᑕᒪᑐᒧᖓᑑᙱᓚᖅ ᓇᓗᓇᐃᔭᖅᓯᒪᔪᑦ ᑮᓇᐅᔭᓕᕆᔾᔪᑎᓄᑦ 
ᐊᒻᒪᓗ ᖃᓄᐃᓕᐅᖅᑎᑦᓯᓂᐅᓚᐅᖅᑐᓂᒃ ᐅᓂᒃᑳᖃᕐᓂᖅ. 

